

Հ Ի Մ Ն Ա Վ Ո Ր ՈՒ Մ
 «ԳՈՒՅՔ ՀԵՏ ՎԵՐՑՆԵԼՈՒ ԵՎ ԼԵՌՆԱՅԻՆ ՂԱՐԱԲԱՂԻՆ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1.Ընթացիկ իրավիճակը և իրավական ակտի ընդունման անհրաժեշտությունը
   Լեռնային Ղարաբաղի ոստիկանության հետ համագործակցության և աջակցության շրջանակներում Հայաստանի Հանրապետությունը Լեռնային Ղարաբաղի ոստիկանությանն է հանձնում 5 միավոր «Տոյոտա Կորոլլա» մակնիշի տրանսպորտային միջոցները՝ ծառայողական գործունեության համար օգտագործելու նպատակով:
   Հաշվի առնելով հետպատերազմական ժամանակաշրջանում Լեռնային Ղարաբաղում ստեղծված նոր իրողությունները և Լեռնային Ղարաբաղի ոստիկանության՝ նոր օրակարգով պայմանավորված աշխատանքային ծանրաբեռնվածությունը՝ որպես նվիրատվություն տրամադրվող տրանսպորտային միջոցները կնպաստեն Լեռնային Ղարաբաղի  հասարակական կարգի և բնակչության անվտանգության ապահովմանը:

2. Կապը ռազմավարական փաստաթղթերի հետ
   Նախագիծը բխում է Հայաստանի Հանրապետության կառավարության 2021-2026թթ. ծրագրի 1-ին կետի 1.2-րդ ենթակետից:
   Լեռնային Ղարաբաղի  հետպատերազմյան վերականգնումը, տնտեսական կյանքի աշխուժացումը, տեղահանված բնակչության սոցիալական խնդիրների լուծումը, մշակութային և կրոնական ժառանգության պահպանումը լինելու են Կառավարության ուշադրության կենտրոնում: Լեռնային Ղարաբաղում արժանապատիվ և բարեկեցիկ կյանքի պայմաններ ստեղծելու համար խորացվելու է համագործակցությունը Լեռնային Ղարաբաղի  իշխանությունների հետ, ինչպես նաև ստեղծվելու են Լեռնային Ղարաբաղի  հետ գործակցության նոր ձևաչափեր:




3.Կարգավորման նպատակը և բնույթը
   Նախագծով առաջարկվում է նշված տրանսպորտային միջոցների տնօրինման, տիրապետման և օգտագործման իրավունքների փոխանցման ճանապարհով աջակցել Լեռնային Ղարաբաղի ոստիկանությանը:

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
   Սույն որոշման նախագծի ընդունումը ֆինանսական լրացուցիչ միջոցների անհրաժեշտություն կամ պետական բյուջեում ծախսերի և եկամուտների մասում փոփոխություն չի առաջացնում: 

5.Նախագծի մշակման գործընթացում ներգրավված ինստիտուտները և անձինք
   Նախագիծը նախապատրաստվել է ՀՀ ոստիկանության կողմից:

6.Ակնկալվող արդյունք
   Նախագծի ընդունման արդյունքում կհամալրվեն Լեռնային Ղարաբաղի  ոստիկանության տրանսպորտային միջոցները:
    

